
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൭

ണുന്ന പ്രകാരം അതിനെ ചുറ്റുവാൻ പടിഞ്ഞാറോട്ട സഞ്ചരിക്കയാൽ
 ആ വഴിയായിട്ട വെള്ളങ്ങളെ ആകൎഷിക്കുന്നതകൊണ്ട ദിവസവുമുള്ള
 ഏറ്റം ഇറക്കങ്ങളെ ഉണ്ടാക്കുന്നു. ചന്ദ്രൻ ആദിത്യന്റെയും ഭൂമിയുടെ
യും ഇടയിൽ ഒരു രേഖയിൽ കൂടെ എന്ന പോലെ കടക്കുന്നതകൊണ്ട
 അപ്പോൾ ഇരുവരുടെയും ആകൎഷണ ശക്തി ഒരു വഴിയായിട്ട പറ്റു
ന്നതകൊണ്ട ആ ശക്തിയുടെ കിഴെയുള്ള വെള്ളം അധികമായി പൊ
ങ്ങി വലിയ വേലിയേറ്റം ഉണ്ടാക്കുന്നു. വെളുത്ത വാവുനാൾ ചന്ദ്രൻ
 ഭൂമിയുടെ മറുപുറത്ത കടക്കുമ്പോൾ ആദിത്യന്റെ ശക്തി ഒരു വശത്തും
 ചന്ദ്രന്റെ ശക്തി മറുപുറത്ത വിപരീതമായിട്ടും ആകൎഷിക്കുന്നതകൊണ്ട
 കറത്ത വാവു നാളത്തെ പോലെ വെള്ളം പൊങ്ങുകയും ചെയ്യുന്നു. എ
ന്നാൽ ചന്ദ്രന്റെ ഏഴാം പക്കത്തിലും ഇരുപത്തൊന്നാം പക്കത്തിലും ച
ന്ദ്രൻ നന്നായി ആകൎഷിക്കുന്നു. എങ്കിലും ആദിത്യൻ മറ്റൊരു വഴിയാ
യി ആകൎഷിക്കുന്നതകൊണ്ട ഏറ്റം ഏറെ ഉണ്ട എങ്കിലും വാവുന്നാൾ
 എന്ന പോലെ ഉണ്ടാകുന്നില്ല.

ചോ. വേലിഏറ്റം ചന്ദ്രൻ ആകൎഷിക്കുന്ന ശക്തികൊണ്ട ആകുന്നു
 എങ്കിൽ ദിവസം തോറും ചന്ദ്രൻ ഭൂമിയിലുള്ള ഓരൊ സ്ഥലത്തിന്മീതെ
 ഒരിക്കൽ കടന്ന പോകെ ഉള്ളു അതകൊണ്ട ദിവസം തോറും ഒരു പ്രാ
വശ്യം ഒരു ഏറ്റം കാണ്മനെ ഇടയുള്ളു. എന്നാലൊ ദിവസം തോറും
 രണ്ട ഏറ്റവും രണ്ട ഇറക്കവും ഉണ്ട. അത എങ്ങിനെ?

ഉ, അപ്രകാരം വരുന്നത ഭൂമിയുടെ രൂപത്താലും സഞ്ചാരത്താലും ആ
ദിത്യ ചന്ദ്രന്മാരുടെ ശക്തിയാലും ആകുന്നു. ഒരു വസ്തുവളയം വഴിയാ
യിട്ട സഞ്ചരിക്കുന്നത അതിൽ ഇട്ടിരിക്കുന്ന രണ്ട പ്രകാരമുള്ള ശക്തി
 കൊണ്ടാകുന്നു. ദൃഷ്ടാന്തം എന്തെന്നാൽ ഒരു ചവുട്ട ചക്രം തിരിയുമ്പോ
ൾ അത നില്ക്കുന്ന സ്ഥലത്തിൽനിന്ന നീങ്ങാത്തത അച്ചതടിയിന്മേൽ ഉ
റച്ചിരിക്കുന്നതകൊണ്ട ആകുന്നു. അച്ചതടി പൊട്ടിയാൽ ഇട്ട ശക്തി ഉള്ള
പ്പോൾ വണ്ടി ചൊവ്വെ വഴിയായിട്ട മുമ്പോട്ട ഓടും. അങ്ങിനെ തന്നെ
 ഭൂമി ഉരുണ്ട വസ്തുവാകകൊണ്ടും എല്ലായ്പോഴും കിഴക്കോട്ട തിരിയുന്നത
 കൊണ്ടും അതിന്റെ പുറവശത്തിലുള്ള വെള്ളം ചൊവ്വെ വഴിയായിട്ട
 ഭൂമിയിൽ നിന്ന പാഞ്ഞോടുവാൻ ശ്രമിക്കുന്നു. ഭൂമിയിലെ ആകൎഷണ
 ശക്തികൊണ്ട വെള്ളം ഭൂമിയിൽനിന്ന വീഴുന്നില്ല താനും. ചന്ദ്രന്റെ ശ
ക്തി ഭൂമിയുടെ ഒരു വശത്ത കിടക്കുന്ന വെള്ളത്തെ ആകൎഷിക്കുമ്പോൾ
 ഭൂമിയുടെ മറ്റെ വശത്ത അന്യവസ്തുവിനെകൊണ്ട ആകൎഷണം ഇല്ലാ
ത്തതിനാൽ വെള്ളം അവിടെ കൂമ്പായിട്ട കൂടുവാൻ ശ്രമിക്കും. ചന്ദ്ര
ന്റെ ആകൎഷണശക്തികൊണ്ട ചന്ദ്രന്റെ കീഴെയുള്ള വെള്ളം പൊ
ങ്ങുന്ന പ്രകാരം ഭൂമിയുടെ മറ്റെ വശത്തിരിക്കുന്ന വെള്ളം പൊങ്ങുകയും
 ചെയ്യും.

കാലങ്ങളുടെ സംഖ്യയെ കുറിച്ച.

ചോ. സംവത്സരത്തിന്ന ഇത്ര ദിവസങ്ങൾ ഉണ്ടെന്ന നിശ്ചയിക്കുന്ന
ത എങ്ങിനെ?

ഉ. ഭൂമി ആദിത്യനെ ഒരു പ്രാവശ്യം ചുററി സഞ്ചരിക്കുന്നത ഒരു സം

